
ՍՈՒՐԲ ԾՆՆԴՅԱՆ ՀԱՆԴԻՍՈՒԹՅՈՒՆՆԵՐ 
ՄԱՅՐ ԱԹՈՌՈՒՄ

ՃՐԱԳԱԼՈՒՅՑԻ ՍՈԻՐԲ ՊԱՏԱՐԱԳ ՄԱՅՐ 
ՏԱՃԱՐՈՒՄ

Հունվարի 5-ին, կիրակի.— ճրագսւլոյց 
Ծննդեան և Աստուածայայտնութեան Տեսան 
մերոյ Յիսուսի Քրիստոսի։

Օրվա մեծ տոնի կապակցությամբ, ժամը 
17-ին, Մայր տաճարում տեղի ունեցան «ճա– 
շու» և «Երեկոյան» ժամերգությունները։

Եկեղեցական թափորով Մայր տաճար ի– 
շւսվ Ամենայն Հայոց Հայրապետը։

Միածեսւէջ Մայր տաճարի Ավագ խորանի 
վրայից ընթերցվեց Դսւնիել մարգարեի «Ե– 
րից մանկանց» ՜ օրհներգությունը։

Այնուհետև սկսվեց ճրսւգսղույցի ս. պա
տարագը։ Ավագ խորանի վրա ս. պատարագ 
մատուցեց Մայր Աթոռի դիվանապետ Տ. Ներ– 
սես եպս. Պոզապալյանը և «Հայր մեր»–ից 
առաջ հավուր պատշաճի ոգեշունչ քարող 
խոսեց։

Հավարտ ս. պատարագի վեհափառ Հայ– 
րապետի նախագահու|ժյամբ տեղի ու1ւեցավ 
Ս. Ծննդյան նախատոնակի կարգը։

Եվ հայտնապես մեծ է աստվածապաշտու
թյան խորհուրդը, որ երնա ց մարմնով, արդա
րացավ Հ ո գ ո վ , հա յտ նվեց հրեշտակներին, քա 
րոզվեց հեթա նոսների մեջ, ընդունելի եղավ 
աշխարհում Ա վերա ցա վ փ ա ռքով։

(Ա Տիմոթ. Գ 16)

«Քրիստոս ծնաւ և յայտնեցաւ* ու «Խոր
հուրդ մեծ և սքանչելի» շարականները հա
վատացյ՛ալ ժողովրդին ավետեցին Հիսուս 
Քրիստոսի Սուրբ Ծնունդը։

Նախատոնակից հետո Հայոց Հայրապետը 
թափորով առաջնորդվեց Վեհարան, որտեղ 
և ընդունեց Մայր Աթոռի միաբանության 
շնորհավորանքները։

Երեկոյան ժամը 20.30-ին, հանդիսավոր 
օրվա առիթով, Ղազարապատի միաբանա
կան սեղանատանը տրվեց ճաշկերույթ, որին 
մասնակցեցին Մայր Աթոռի միաբանությունը 
և հոգևոր ճեմարանի ուսանողությունը։

ՀԱՅՐԱՊԵՏԱԿԱՆ ՀԱՆԴԻՍԱՎՈՐ ՍՈԻՐԲ 
ՊԱՏԱՐԱԳ ԵՎ ՔԱՐՈԶ ՄԱՅՐ ՏԱՃԱՐՈՒՄ՝

ՓՐԿՉԻ ՀՐԱՇԱՓԱՌ Ծ Ն ՆԴՅԱ Ն ՏՈՆԻ 
ԱՌԹԻՎ

Հունվարի 6-ին, երկուշաբթի.— Տօն Ծնընդ– 
եան և Աստուածայայտնութեան Տեաոն մերոյ 
Յիսուսի Քրիստոսի։

Օրվա մեծ տոնի առթիվ Մայր տաճարում,

Ավագ խորանի վրա, հանդիսավոր ս. պա
տարագ մատուցեց Ամենայն Հայոց Հւսյրա– 
պետը։

Ս. պատարագի ընթացքում ս. սեղանին և 
Վեհափառ Հայրապետին սպասարկեցին Վ խ  
րահայոց թեմի առաջնորդ Տ. Գևորգ եպս. 
Սերայդարյանը, Տ. Հայկազուն վրդ. Նսւջար– 
յանը, Տ. Զավեն աբեղա Խաչատրյանը և 
սարկավագաց դասը։

Վանքի շրջափակը և Մայր տաճարը լեցուն 
էին ուխտավոր և բարեպաշտ հավատացյալ
ներով։

Ս. պատարագին ներկա էին Գերագույն 
Հոգևոր Խորհրդի անդամները, հյուրաբար 
Մայր Աթոռում գտնվող Լենինգրադի հոգևոր 
ճեմարանի ուսանողները, ինչպես նաև 
աիյուռքահսւյ հյուրեր։

«Հայր մեր»–ից առաջ պատարագիչ Վե
հափառ Հայրապետը, շնււրհավորելով ի հայ
րենիս և ի սփյուռս աշխարհի բովանդակ 
հայության Նոր տարին և Սուրբ Ծննդյան

տոնը, կրոնաշունչ և հայատրոփ քարող 
խոսեց (տես աստ, էջ 3 ) :

Հայրապետական քարոզը երեկոյան ժամը 
23-ին ձւսյնասփռվեց Երևանի ռադիոկայա
նից։

Հավարտ ս. պատարագի խորախորհուրդ 
հանդիսավորությամբ կատարվեց Ջրօրհնյաց 
կարգը՝ Վեհափառ Հայրապետի հանդիսա
դրությամբ։

Մովսես Խորենսւցու «Խորհուրդ մեծ եւ 
սքանչելի» ոսկեդարյան շարականի երգեցո
ղությամբ Վեհափառ Հայրապետը եկեղեցա
կան թափորով առաջնորդվեց Վեհարան, որ
տեղ ընդունեց բազում ՛շնորհավորանքներ 
օրվա մեծ տոնի առիթով։

Վեհարանում Հայոց Հայրապետը սիրո և 
գոհունակության իր օրհնությունը տվեց 
ներկաներին։

«Քրիստոս ծնաւ եւ յայտնեցաւ. ձեզ եւ 
մեց մեծ սււետխյ»։


